
ARRISKU PLANAK

Kanpoko Larrialdi Planak

Europako Batasuneko lege-
diak arrisku handia eragin
dezaketen enpresak behar-
tzen ditu Kanpoko Larrialdi
Planak egitera. Plan horietan
azaldu behar dute zer arrisku
dauden, zer tresna haiei au-
rre egiteko, alerta eta esku-
hartze neurriak. Euskal He-
rrian 24 enpresak dute plana.

KOKAPENA

Euskal Herrian enpresa
arriskutsu dezente dago,
leku batzuetan gainera,
pilatuta daude; Hernanin
eta Barakaldon, esaterako

Azken urteotan izan dira
istripu batzuk Euskal
Herrian, enpresaren
inguruko herrietan alarma
egoera piztu dutenak

Euskal Herriko enpresa arriskutsuak

PABLO S. QUIZA
Atofina enpresa, Hernanin dauden hiru enpresa kimiko arnskutsuetako bat.

1994-10-21. Barakaldoko
Rontealde enpresan izan zen
ihesaldi kimikoaren ondo-
rioz, Jesus Arteagoitia Ba-
rrios 70 urteko gizona hil
zen, eta beste bost pertsona
ospitalera eraman behar
izan zituzten arnasa hartze-
ko arazoengatik. Eusko Jaur-
laritzaren Larrialdietarako
Zuzendaritzak sufre oxidoa-
ren ihesa izan eta 40 minutu-
ra jakin zuen haren berri.

1999-7-5. Lantarongo Gene-
ral Quimica enpresan tionilo
kloruro ihes bat gertatu zen,
tutu bat puskatzearen ondo-
rioz. Larrialdi zerbitzuek az-
kar jardun zuten: segurtasun
hesia paratu zuten enpresa-
ren inguruan; errepideak
moztu eta Lantarongo igeri-
lekua hustu beharizan zuten,
laino kimikoa hara iristeko
aukera baitzegoen; herrita-
rrei etxetik ez irteteko agin-
dua eman zieten inguruko
herrietan. Ihesa izan eta bi
ordura, larrialdi neurriak
bertan behera utzi zituzten,
laino toxikoa desegin zelako.

2001-02-13. Hidrogenoz bete-
tako kamioi bateko bonbona
bat lehertu zen Electroqui-
mica de Hernani enpresan.
Larrialdi zerbitzuak azkar
mugiarazi zituzten, eta en-
presa ondoko herritarrei
etxetik ez irteteko agindua
eman zieten, errepidea moz-
tearekin batera. Ez zen zauri-
turik izan.




